
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০
ম্যালেরিয়া।



পীড়াদায়ক হয়। অর্থাৎ যখন যেখানে জল শুকাইয়া জমির গর্ভস্থিত রস সকল আকৃষ্ট হইতে থাকে, তখন সেইখানে জ্বর প্রকাশিত হয়। এই জন্য নদী কিম্বা জলার গর্ভের উপরকার স্থান হইতে যত জল শুষ্ক হইতে থাকে ততই সেই সকল স্থান বিঘ্নযুক্ত হয়। ম্যালেরিয়া জ্বর সমস্ত বৎসর সমভাবে থাকে না। শীত কালের শেষ হইতে বর্ষাকালের শেষ পর্যন্ত ম্যালেরিয়াক্রান্ত স্থান সকলে নূতন জ্বর অতি সামান্য দেখিতে পাওয়া যায়, শরতের শেষ হইতে শীতকালের প্রারম্ভ পর্যন্ত জ্বরের আর পরিসীমা থাকে না, তবে কোন বৎসর অধিক কোন বৎসর অল্প। যে বৎসর বর্ষাও তাপ অধিক সেই বৎসর জ্বরও অধিক হয়।

 ম্যালেরিয়া শরীরে প্রবেশ করিবামাত্রেই যে জ্বর প্রকাশিত হয় এমত নহে। ইহার আধিক্য ও শরীরের অবস্থানুসারে জ্বরের প্রকাশ শীঘ্র কিম্বা বিলম্বে হয়। ইহা শরীরে প্রবিষ্ট হইলে কখন্ অথবা কয়দিন পরে জ্বর উপস্থিত হইবে তাহার স্থিরতা নাই। কিন্তু এই মধ্য সময়ে শরীর স্ফুর্ত্তি বিহীন ও অলস হয়। পরিশ্রম করিতে ইচ্ছা হয় না, স্বাভাবিক বলের হ্রাসতা জন্মে এবং প্রায় অপরাহ্নে মস্তিষ্ক ভারি হয়। তদনন্তর স্থানের উচ্চতা ও তাপানুসারে সবিরাম কিম্বা অবিরাম জ্বর প্রকাশিত হয়। এমন অনেক সবল এবং ব্যায়ামনুরক্ত অথবা কঠিন পরিশ্রমী ব্যক্তিদিগকে দেখিতে

		 এই পাতা শেষ সম্পাদিত হয়েছে ০৪:৫৬টার সময়, ২৭ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

